
Kalyug Ka Hai Rang Chadha Har Taraf Machi Hai Jung
Asar Dekh Is Kalyug Ka Mera Shyam Bhi Reh Gaya Dang

Morchadi Aur Leele Mein Jung Chhidi Hai Bhari
Hai Hum Dono Mein Kaun Bada Tum Bolo Ye Girdhari

Sanwariya Apne Haathon Se Khud Mujhko Lehrate Hai
Mera Jhada Lagwane Ko Bade Bade Jhuk Jaate Hain
Mere Aage Neele Bolo Kya Auqat Tumhari
Hai Hum Dono Mein Kaun Bada Tum Bolo Ye Girdhari

Neela Bola Morchadi Se Nahi Zyada Itraate Hain
Mujhpe Hi To Baith Sanwra Bhakton Ke Ghar Jaate Hain
Shyam Dhani Ko Sabse Pyari Neele Ki Aswari
Hai Hum Dono Mein Kaun Bada Tum Bolo Ye Girdhari

Shyam Dhani Ke Mor Mukut Mein Mera Har Dum Vaas Hai
Shikhar Dhwaja Mein Bhi Main Upar Tu Charno Ka Daas Hai
Sanwariya Ko Lagti Hoon Main Sabse Zyada Bhaari
Hai Hum Dono Mein Kaun Bada Tum Bolo Ye Girdhari

Neela Bola Mana Ke Main Shyam Charan Ka Daas Hoon
Shyam Prabhu Ka Sewak Hoon Bas Isiliye To Khaas Hoon
Tumse Pehle Shyam Premiyon Mein Pehchan Hamari
Hai Hum Dono Mein Kaun Bada Tum Bolo Ye Girdhari

In Dono Ki Ladai Dekh Ke Shyam Kund Bhi Kahan Peeche Rehne Wale The

Tum Dono Se Pehle Sunlo Naam Mera Hi Aata Hai
Khatu Aane Wala Pehle Shyam Kund Mein Nahata Hai
Tum Dono Se Main Hoon Bada Ye Jaane Duniya Saari
Hai Hum Teeno Mein Kaun Bada Tum Bolo Ab Girdhari

Bole Sanwra Mere Liye Tum Teeno Ek Samaan Ho
Apni Apni Jagah Bade Tum Teeno Bade Mahan Ho
Main Tumse Aur Tum Mujhse Ye Bole Shyam Bihari
Kahe Bhim Sain Tumpe Sanwra Jaun Main Balihari

